
Apakah kegunaan Quall Eczema 

Cream   
Quall Eczema Cream digunakan untuk 

melegakan keradangan kulit seperti 

kemerahan, bengkak, dan gatal-gatal 

dalam keadaan kulit tertentu yang 

bertindak balas terhadap rawatan steroid. 

 

 

Bagaimana Quall Eczema Cream 

berfungsi  
Ubat ini mengandungi Betamethasone 

dipropionate, glukokortikoid sintetik. 

Ia berfungsi dengan mengurangkan 

kemerahan, keradangan, bengkak, dan 

kerengsaan pada kulit. 

 

 

Sebelum menggunakan Quall Eczema 

Cream 
- Bila tidak boleh menggunakan  

Jangan gunakan ubat ini jika:  

• anda alah kepada betamethasone 

atau mana-mana bahan-bahan lain 

yang terkandung dalam ubat ini 

(disenaraikan dalam Maklumat 

lanjut) 

 

- Sebelum menggunakannya 

Beritahu doktor atau ahli farmasi:  

• Keadaan kesihatan anda, alahan 

dan semua ubat yang sedang anda 

ambil.  

• Jika anda mempunyai sebarang 

jangkitan kulit.  

• Jika anda mempunyai diabetes 

(kencing manis). Ubat steroid 

boleh meningkatkan paras glukosa 

(gula) dalam darah atau air kencing 

anda. Doktor anda perlu 

melaraskan dos ubat diabetes anda.  

 

Jika anda tidak pasti sama ada mana-

mana perkara di atas berkenaan dengan 

anda, berbincang dengan doktor atau 

ahli farmasi anda sebelum 

menggunakan ubat ini. 

 

- Jika mengambil ubat-ubat lain 

Beritahu doktor jika anda mengambil 

sebarang ubat lain, termasuk ubat yang 

dibeli tanpa preskripsi dari farmasi, 

pasar raya, atau kedai makanan 

kesihatan. 

 

 

Cara menggunakan Quall Eczema 

Cream 
- Berapa banyak harus digunakan 

Krim ini adalah untuk penggunaan 

luaran sahaja.   

 

Sapu krim dengan lapisan yang nipis 

pada kawasan kulit yang terjejas 2 kali 

sehari, pada waktu pagi dan petang. 

 

- Bila perlu digunakan 

Sapukan dua kali sehari atau seperti 

yang diarahkan oleh doktor atau ahli 

farmasi anda. 

 

Setelah kulit anda bertambah baik, anda 

mungkin tidak perlu menggunakannya 

dengan kerap. 

 

- Berapa lama perlu digunakan 

Teruskan penggunaan ubat ini untuk 

tempoh masa yang ditetapkan oleh 

doktor anda. 

 

Rujuk kepada doktor atau ahli farmasi 

sebelum mengambil ubat ini untuk 

tempoh masa yang lebih panjang. 

 

- Jika anda terlupa menggunakan 

Sapukan dos yang tertinggal sebaik 

sahaja anda teringat. Sekiranya sudah 

hampir masa untuk dos seterusnya, 

abaikan dos yang tertinggal dan 

kemudian teruskan menyapu ubat 

mengikut jadual seperti biasa. Jangan 

sapukan dos berganda untuk 

mengganikan dos yang tertinggal.  

 

- Jika menggunakannya secara 

berlebihan (terlebih dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika dos berlebihan 

telah digunakan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera. 

 

Penggunaan terlalu banyak krim ini 

boleh membenarkannya diserap ke 

dalam badan dan menyebabkan kesan 

sampingan seperti peningkatan berat 

badan, wajah yang lebih bulat, gula 

darah tinggi (rasa lebih dahaga atau 

kencing lebih kerap), gula dalam air 

kencing, dan ketidakseimbangan 

hormon sementara di mana badan 

menghasilkan lebih sedikit steroid 

semula jadi.  Jika ini berlaku, doktor 

anda mungkin akan mengurangkan 

kekerapan penggunaannya, 

menghentikan rawatan, atau beralih 

kepada krim yang lebih lembut, dan 

dalam beberapa kes memberikan ubat 

tambahan jika gejala berlaku selepas 

menghentikan penggunaan.  Kesan-

kesan ini biasanya boleh dipulihkan 

setelah rawatan disesuaikan atau 

dihentikan atas nasihat perubatan. 

 

 

Semasa menggunakan Quall Eczema 

Cream 

- Perkara yang perlu dilakukan 

Basuh tangan sebelum dan selepas 

menggunakan krim ini.   

 

Bersihkan dan keringkan bahagian kulit 

yang terjejas sebelum menyapukan 

krim.   

  

Ambil ubat anda mengikut arahan 

doktor.   

  

Maklumkan kepada doktor dan ahli 

farmasi yang merawat anda bahawa 

anda sedang menggunakan Quall 

Eczema Cream.  

  

Beritahu doktor anda dengan segera 

jika anda menjadi hamil semasa 

menggunakan ubat ini. 

 

- Perkara yang tidak boleh dilakukan 

Quall Eczema Cream adalah untuk 

kegunaan luaran sahaja. Jangan 

masukkan krim ke dalam mulut anda.  

Jangan mula mengambil sebarang ubat 

baru tanpa berbincang dengan doktor 

atau ahli farmasi anda.  

 

Jangan berkongsi Quall Eczema Cream 

dengan sesiapa, walaupun mereka 

mempunyai simptom atau penyakit 

yang sama. 

  

Jangan gunakan di dalam atau di 

sekeliling mata  

 

Jangan gunakan lebih daripada dos 

yang disyorkan oleh doktor anda.  

 

Jangan tutup kawasan kulit yang 

dirawat melainkan jika diarahkan oleh 

doktor anda. Menutup kulit boleh 

meningkatkan jumlah ubat yang diserap 

ke dalam kulit, ini boleh menyebabkan 

kesan sampingan yang tidak diingini.  

 

Jangan gunakan pada kanak-kanak 

tanpa nasihat doktor. Kanak-kanak 

boleh menyerap lebih banyak ubat ini 

melalui kulit (disebabkan oleh luas 

permukaan kulit yang besar kepada 

nisbah berat badan) dan 

berkemungkinan besar mengalami 

kesan sampingan. Ubat ini juga boleh 

menjejaskan pertumbuhan kanak-

kanak. 

 

- Perkara yang perlu diberi perhatian 

Perhatikan sebarang kerengsaan kulit, 

penipisan, atau jika keadaan kulit anda 

semakin teruk dan maklumkan kepada 

doktor anda jika ini berlaku. Jika anda 

melihat tanda-tanda jangkitan seperti 

kemerahan, bengkak, atau nanah, 

dapatkan nasihat doktor dengan segera.  

 

 

Kesan-kesan sampingan 

Seperti ubat-ubatan lain, ubat ini boleh 

menyebabkan kesan sampingan, 

walaupun bukan semua orang 

mengalaminya.  

 

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini.  

 

Kesan-kesan sampingan yang boleh 

disebabkan oleh kortikosteroid topikal 

termasuk pernipisan kulit, tanda regangan 

kulit serta jerawat.   

 

Kegunaan dalam jangka masa panjang, 

dalam kuantiti yang banyak, atas luka 

terbuka serta dalam pembalut luka 

occlusive boleh menyebabkan sindrom 

Cushing.  

 

Kegunaan dalam kalangan kanak-kanak 

dalam tempoh yang lama boleh 

menggangu kadar pertumbuhan.   

 

Jika anda mengalami sebarang gejala, sila 

dapatkan nasihat doktor anda secepat 

mungkin. 

 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Adverse Ubat 

Kebangsaan melalui laman web 

npra.gov.my [Consumers Reporting 

Side Effects to Medicines (ConSERF) or 

Vaccines (AEFI)]. 

 

 

Cara penyimpanan dan pelupusan 

Quall Eczema Cream 
- Penyimpanan 

Jauhi semua ubat daripada kanak-

kanak. 

 

Jangan dibekukan. 

 

Simpan pada suhu di bawah 30℃.  

 

- Pelupusan 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

 

Maklumat lanjut 

- Rupa dan warna produk 

Krim putih licin dalam pek tiub 

aluminium 15 g. 

 

- Bahan-bahan kandungan 

- Bahan aktif 

• Betamethasone Dipropionate 

 

- Bahan tidak aktif 

• Chlorocresol 

• White Soft Paraffin 

• Cetomacrogol 1000 

• Sodium Acid Phosphate 

• Liquid Paraffin 

• Purified Water 

• Cetostearyl Alcohol 

• Sodium Hydroxide 

• Phosporic Acid 

 

- Nombor MAL   

MAL11060001AZ 

 

 

Pengilang 

TORRENT PHARMACEUTICALS 

LTD., 

Plot No. 810, Sector III,  

Industrial Area, Pithampur,  

District Dhar - 454 775 (M.P.) 

India 

 

 

Pemegang Pendaftaran Produk 

Zulat Pharmacy Sdn Bhd  

No. 23 & 23A, Jalan Bandar 3,  

Taman Melawati, 53100  

Kuala Lumpur,  

Malaysia. 

  

 

Tarikh kemas kini RiMUP 

19/05/2026 

 

 

Nombor Siri 
NPRA(R4/1)090426/00015 

 

 

 

 

 

 

 

 

 

 

 

 

 

 

 


